
Alderik alde, planetako lurralde guztietan geroz eta nabarmenagoa da siste-
ma kapitalista eragiten ari den ingurumen suntsiketa. Greziako edota Kaliforniako
sute izugarriak, Kanadan eta mendebaldeko AEBn egin dituen bero boladak, lu-
rralde artikoaren urtzea, Mar Menorrean hildako tonaka arrainak, birusen eta pan-
demien hedapena... erritmo geldiezinean aurrera doan suntsiketa klimatikoaren
kronika dira.

Natura suntsitzeak boteretsuak aberasten ditu

Ekoizpen modu kapitalista eragiten ari den suntsiketa, hori sostengatzen duten
gobernuen konplizitatea eta enpresa handien erantzukizuna ezin daiteke gehiago
ezkutatu. CO,aren isurpenen %80a 100 multinazionaletan mugatzen da.

Gobernu guztiek, eskuinekoak edo sozialdemokratak izan, behin eta berriz es-
aten dute klima aldaketa geldiarazteko neurriak hartzen ari direla. Gezur galanta!
Klima goi-bilerek porrot egin dute, izan ere, planeta suntsituz poltsikoak betetzen
dituzten horiek antolatu eta kontrolatzen dituztelako. EAJk berak sarri asko hitz
egiten digu ekologiaren defentsaz, AHTa eta erraustegia inposatzen dituen bitartean
eta ehunka kaleratze defendatzen duenean Tubacexen eta hainbat lantegietan Ert-
zaintzaren bortizkeria erabiliz. Axola dion bakarra bertako kapitalistak aberastea da.

Elektrizitate, gas eta petrolio enpresen, bankuen eta ehungintzako eta nekaza-
ritzako elikagaien enpresa handien adierazpen eta propaganda ekologistak eraba-
teko iruzurra dira. “Berdea” modan dago iragarki guztietan, baina beren jarduera
kriminala ezkutatzeko iruzur lotsagabe bat besterik ez da, erantzukizuna norba-
nakoen jokamoldeetan ezartzeko helburuarekin.

Planeta salbatzeko sistemarekin hautsi behar da:
ikasle greba irailaren 24an!

Bizi dugun hondamendia geldiarazteko ezin daiteke fidatu gobernuetan eta
enpresetan. Gure indarretan eta borrokatzeko eta mobilizatzeko dugun gaitasu-
nean bakarrik oinarritu gaitezke.

Horregatik, lkasle Sindikatuak dei egiten diegu ikasle guztiei datorren irailaren
24ko nazioarteko ikasle greba klimatikoa egitera, ikasgelak hustu eta kaleak betet-
zera EHko hirietan 11:00etan egingo ditugun manifestazioetan.

Zapalkuntza kapitalistarekin amaituz soilik, multinazional handiak desjabetuz
eta herritarren kontrol demokratikoaren pean ezarriz bakarrik, planifikatu gene-
zake ekoizpen jarduera premia sozial larriei erantzuteko -osasun eta hezkuntza pu-
blikoa, etxebizitza eskuragarria eta duina, prekarietaterik eta miseriako soldatarik
gabeko enplegua- eta ingurumena errespetatzen dela bermatzea. Gizartearen eral-
daketa sozialistarekin bakarrik lortuko dugu ingurumena suntsipen segurutik ba-
bestea eta justizia soziala eta klimatikoa bermatzea.

Batu zaitez lkasle Sindikatura!

Kontsultatu 11etako manifestazioak
ikaslesindikatua.net webgunean

